
[᭒᭖ 26B]

᭒᭖

ᬓᬢᬩᬦ᭄᭞ᬓ᭄ᬫᬢᬾᬳᬗᭀᬦᬂᬚᬦᬶ᭞ᬳᬶᬩ᭄ᬮᭀᬕ᭄ᬫᬚᬮᬦ᭄᭞ᬓᬘᬭᬶᬓ᭄ᬗᬗᭀᬦ᭄ᬲ᭠ᬫ᭄ᬧᬶ᭟ᬓᬦ᭄ᬢᬶᬧ᭄ᬢᭂᬂᬢᬮᬶᬦ᭄ᬲᬫ᭄ᬧᬶᬦᬾᬕᬶᬲᬶᬬᬂ᭞ᬢ᭄ᬓᭂᬓ᭄ᬩᬳᬦᬗᬶᬲᬶ᭞ᬢᬸᬲᬶᬂᬓᬮᬾᬩ᭄ᬮᬾᬩᬂ᭞ᬳᬶᬗᭂ᭠

ᬢ᭄ᬢᭂᬦᬶᬂᬧᬯᬭᬄ᭞ᬩᬳᬦ᭄ᬢᬓᬸᬢ᭄ᬦᭂᬫᬸᬧ᭄ᬮᬶᬄ᭞ᬧᬗ᭄ᬤᬓᬧᬶᬦ᭄ᬤᭀᬯᬦ᭄᭞ᬧ᭄ᬮᬶᬳᬾᬩᬓᬢ᭄ᬢᭂᬧᬸᬓᬶᬦ᭄᭟ᬘᬭᬶᬢᬬᬂᬦᬶᬮᬸᬄᬓᬦ᭄ᬢ᭄ᬭᬸᬗᬦ᭄ᬫᬓᭂᬲ᭄ᬬᬩ᭄᭞ᬲᬸᬩᬢ᭄ᬗᬄᬮ᭄ᬫᭂᬂᬲ᭄ᬧᬶ᭞ᬳᬶᬩ᭄ᬮᭀᬕ᭄ᬢᬦ᭄ᬢᭂᬓ᭞ᬮᬯᬸᬢ᭄ᬫᭂ

ᬲᬸᬗᬾᬗ᭄ᬕᬮᬂ᭞ᬫᬚᬮᬦ᭄ᬢ᭄ᬭᬸᬲ᭄ᬓᬘᬭᬶᬓ᭄᭞ᬮᬯᬸᬢ᭄ᬤᬧ᭄ᬢᬂ᭞ᬳᬶᬩ᭄ᬮᭀᬕ᭄ᬤᬶᬗᬶᬦ᭄ᬫᬗᬶᬮ᭄ᬕᬶᬮ᭄᭟ᬲᬫ᭄ᬧᬶᬫ᭄ᬤᭂᬫ᭄ᬢᬮᬶᬦᬾᬢ᭄ᬓᭂᬓ᭄ᬕᬶᬲᬶᬬᬂ᭞ᬮᬸᬄᬓᬦ᭄ᬢ᭄ᬭᬸᬗᬦ᭄ᬫᬫᬸᬜᬶ᭞ᬘᬳᬶᬩ᭄ᬮᭀᬕ᭄ᬧᭂᬲᬦ᭄᭞ᬢᬦ᭄ᬧᬓ᭄ᬦᭂᬄᬜ

ᬚᬬᬂ᭞ᬫᬓᬧ᭄ᬢᭂᬂᬦᬸᬫᬗᬶᬲᬶ᭞ᬦ᭄ᬢᭂᬓᬂᬧᭂᬓᬂ᭞ᬢᬮᬶᬦ᭄ᬲᬫ᭄ᬧᬶᬢᬸᬲᬶᬂᬮᬾᬩᬶᬦ᭄᭟ᬚᬦᬶᬚᬮᬦ᭄ᬫᬸᬮᬶᬄᬯᬶᬭᬾᬄᬲᬸᬩᬧ᭄ᬢᭂᬂ᭞ᬲᬥᬗᭀᬚᭀᬕ᭄ᬧᬲᬭᬾ

ᬬᬦ᭄᭞ᬫᬦᬶᬲ᭄ᬫᭂᬗᬦ᭄ᬫᬓᬶᬦ᭄ᬓᬶᬦ᭄᭞ᬳᬶᬩ᭄ᬮᭀᬕ᭄ᬓᬗᭀᬦᬂ᭞ᬲᬫ᭄ᬧᬶᬩ᭄ᬯᬶᬦ᭄ᬤᬶᬘᬭᬶᬓ᭄᭟ᬲᬸᬩᬫᬓ᭄ᬮᭀᬳᬶᬩ᭄ᬮᭀᬕ᭄ᬫᬧᬗᭀᬦᬦ᭄᭞ᬗ᭄ᬮᬄᬢᬶᬫ᭄ᬧᬮ᭄ᬦᬾᬢᬺᬱ᭄ᬡᬳᬶᬦ᭄᭞ᬫᬤᬦ᭄ᬯᬬᬦ᭄ᬕᬭ᭞ᬤᬸᬯᭂᬕ᭄ᬫ᭠

ᬲᬲᭀᬮᬶᬗᬦ᭄᭞ᬦᬩᬸᬄᬮᬮᬫ᭄ᬩᬢᬦ᭄ᬭᬶᬭᬶᬄ᭞ᬳᬶᬩ᭄ᬮᭀᬕ᭄ᬓᬸᬭᬸᬓᬂ᭞ᬗᭂᬦ᭄ᬤᬶᬗᬶᬦ᭄ᬤᬸᬯᭂᬕ᭄ᬕ᭠ᬢᬶ᭟ᬓᬲᬸᬯᬾᬬᬦ᭄ᬳᬶᬩ᭄ᬮᭀᬕᬶᬧᬸᬦ᭄ᬫᭂᬮᬚᬄ᭞ᬫᬲᭀᬮᬶᬫᬘᬾᬂᬘᬾᬂᬭᬶᬭᬶᬄ᭞ᬭᬾᬬᭀᬂᬢᬸᬲᬶᬂᬓ᭄ᬚᬕ᭄᭞

ᬧᭂᬧᭂᬓ᭄ᬱᬕᭂᬕᬫ᭄ᬮᬦ᭄᭞ᬦᬗ᭄ᬳᬶᬂᬫᬕᭂᬦ᭄ᬤᬶᬂᬩᬦ᭄ᬩᬶᬩᬶᬄ᭞ᬚᬦᬶᬲᬢ᭄ᬯᬬᬂ᭞ᬳᬶᬩ᭄ᬮᭀᬕ᭄ᬗᬶᬤᬶᬄᬲᭀᬮᬶᬂ᭟ᬯᬬᬦ᭄ᬕᬭᬢᬸᬮᬸᬲᬂᬳᭀᬮᬲᬾᬯᬬᬦ᭄᭞ᬩᬳᬂᬢ᭄ᬬᬂᬗᬶᬤᬶᬄᬲᭀᬮᬶᬂ᭞ᬦᬾᬲᬫ᭄ᬧᬶᬦᬾ᭠

ᬚ᭄ᬯᬂ᭞ᬧᬶᬦᬓᬢ᭄ᬬᬗᬸᬭᬸᬧᬂ᭞ᬲᬫ᭄ᬧᬶᬢ᭄ᬬᬗᬾᬳᬸᬮᬶᬲᭀᬮᬶᬂ᭞ᬲᬸᬩᬧᬥᬦ᭄ᬭᬶᬫ᭞ᬚᬦᬶᬧ᭄ᬭᬕᬢᬂ᭞ᬳᬶᬕᬭᬕᬶᬭᬂᬜᬯᬸᬢᬶᬦ᭄᭟ᬦᬄᬦᬾᬜ᭄ᬮᬾᬕ᭄ᬲᭀᬮᬶᬗᬾᬮᬯᬸᬢᬂᬚ᭄ᬯᬂ᭞ᬢ᭄ᬬᬂᬫᬜ᭄ᬚᬸᬯᬂᬲ᭠

